
 

 

There is also an English version of the newsletter available 

Ebrill 2022  Cyfrol 12 

Gwyr yn y Gwyllt efo Dave Phillips  AKA Coastal Wanderer 

BETH SYDD AR GAEL:-  

Defnydd o dŷ bach / 
cyfrifiaduron/WiFi/ 
te a choffi  

Uwchgylchu  

Clwb cerddoriaeth  

Aromatherapi  tylino 

Gwasanaeth cwnsela  

Siediau'r Dynion Dydd 
Iau 10.30-12.30  

Clwb Swyddi ar ddydd 
Llun o 10-4  

Rheoli Coetiroedd  

Grwpiau Gweithio 
Caerdroia  

Cydweithfa Tanwydd 
Pren Cymunedol  

Grŵp Cyfeillion Dydd 
Gwener 1.30-3.30  

Dan Y Coed - grŵp 
theatr / yn def-
nyddio'r safleoedd ar 
gyfer:  

Perfformiadau 
Labrinth Synhwyrol 
Caerdroia  

Mae Golygfa Gwydyr yn fenter 
gymdeithasol yn Llanrwst 
gafodd ei sefydlu yn 2004. Ry-
dym ni’n fudiad nid-er-elw 
gyda’r gymuned yn ganolog i’n 
gwaith. Mae ein gwerthoedd yn 
canolbwyntio ar bobl y 
gymuned yn cymryd rhan, arfer 
gwrth-wahaniaethol ac arfer 
sydd â’r sylw canolog ar yr uni-
golyn. Rydym ni’n creu incwm 
trwy logi ystafelloedd, gwerthu 
tocynnau ar gyfer digwyddi-
adau, cyrsiau a gwaith codi ari-
an ond rydym ni’n dibynnu 
llawer ar gymorth grantiau. 
Rydym ni’n cyflogi tri swyddog 
prosiect sy’n adrodd i fwrdd o 
Gyfarwyddwyr sy’n cynnwys 8 o 
bobl leol y gymuned.  

Dewis a Dethol Ioga / Paned a Sgwrs / 

T’ai Chi  

Yn ystod Chwefror a Mawrth bu inni 

dderbyn cyllid gan Fwrdd Iechyd Betsi 

Cadwaladr i ariannu gweithgareddau er 

mwyn gwella iechyd a lles pobl. Fe   

ddywedodd rhai o’r aelodau y buasen 

nhw’n hoff o roi cynnig ar Ioga a t’ai chi 

ond roedden nhw’n methu â fforddio 

talu am y sesiynau. Does dim digon o le 

yma felly bu inni ddefnyddio Eglwys 

Sant Grwst sy’n lleoliad bendigedig. Bu 

inni dderbyn sylwadau am ei dawelwch 

a’i lonyddwch priodol ar gyfer y 

gweithgareddau hyn. Bu inni hefyd 

gynnig paned a sgwrs er mwyn i bobl 

allu cymdeithasu’n ogystal â chadw’n 

iach a heini. Roedd yn llwyddiant ys-

gubol ac roedd y sesiynau dan eu sang. 

Rydym erbyn hyn yn chwilio am ragor o 

gyllid i allu parhau gyda’r sesiynau.  

Gweithgareddau Natur 

Bûm yn cydweithio’n agos gyda 10 o wahanol fudiadau gan gynnwys Coed Lleol, MIND, Menter Iaith a 

Cartrefi gan drefnu gweithgareddau’n ymwneud â natur i wella ein hiechyd meddyliol a chorfforol. Bu 

inni dderbyn cyllid gan Lywodraeth Cymru i gyflogi Heli Gittins am flwyddyn a bu inni roi 9 sesiwn 

gweithgareddau coetir ar brawf gan groesawu 115 o unigolion i gymryd rhan. At hyn bu inni lunio 

adroddiad astudiaeth dichonoldeb sydd ar gael i unrhyw un sy’n dymuno’i ddarllen.   

Ymysg y gweithgareddau eraill oedd Ymwybyddiaeth Ofalgar, Chwilota, Coginio ar dân gwersyll, Grŵp 

Therapi Natur, Pum Ffordd at Lesiant a Diwrnod Hwyl i’r Teulu gyda sesiwn ysgol goedwig Wild ele-

ments gan gynnwys saethyddiaeth, crefftau ac adeiladu cuddfannau. Mae’r sesiynau ymwybyddiaeth  

ofalgar yn fodd i’r rheiny sy’n cymryd rhan ddysgu sgiliau y gallan nhw fynd rhagddi i’w defnyddio yn eu 

bywyd o ddydd i ddydd. Bu inni hefyd lunio cyfres podlediad am Ymwybyddiaeth Ofalgar ymysg Natur 

a fideo ar y safle.  

At hyn, bu i Lou a Heli gynnal cwrs Camu tuag at Natur a oedd yn rhaglen cysylltiad rhwng  

ymwybyddiaeth ofalgar a natur. Digwydd bod dim ond merched wnaeth gymryd rhan yn y cwrs, felly bu 

inni drefnu sesiynau ‘Guys go Wild’ lle bu cyfle i ddynion chwilota ac ymwneud ag ymwybyddiaeth  

ofalgar. 

Roedd yn flwyddyn heb ei hail gyda Heli ac rydym ar ben ein digon bod modd inni barhau i gydweithio 

gyda hi yn ei rôl newydd yn Coed Lleol. 

Bore Coffi Nyrsys    

Macmillan  

Bu i rai o’n haelodau   

ymuno gydag Optimistiaid 

Ffordd yr Orsaf i godi  

arian tuag at Nyrsys     

Macmillan. Bu i Fand GG 

Jam ddifyrru’r gynulleidfa a 

bu gwirfoddolwyr yn casglu 

arian y tu allan i’r Co-op 

gan lwyddo i gasglu      

cyfanswm o £600.    



 

 

Datblygu cymuned 
iach a chryf yn 
Nyffryn 
Conwy  

Ewch i fwrw golwg at ein wefan  i wybod mwy 

www.golygfagywdyr.org  

           [mae'r wefan wrthi'n diweddaru ar hyn o bryd]   

Rosie Evans Cadeirydd - Y 

Clwb Swyddi - Rheoli Hwb   

rosiee@golygfagwydyr.org  

Pwy 'di pwy yn GG:  

Liz Davies Trysorydd - 

lizn@golygfagwydyr.org  
Roger Davies Ysgrifennydd y Cwmni -        

Rheoli Coetiroedd                                             

rogerd@golygfagwydyr.org 07792 237 927  

 

Roedd yr wybodaeth yn gywir pan argraffwyd y newyddlen. Hawlfraint 2022 

Golygfa Gwydyr,  

Stryd yr Aradr,  

Llanrwst, LL26 0AG  

01492 642110 

 

 

 

Clwb Cerddoriaeth 

Bu inni gychwyn clwb cerddoriaeth ar foreau Mawrth, gyda Ger a Ffiona, 

er mwyn hybu iechyd a lles pobl. Does dim rhaid i aelodau chwarae   

offeryn neu ganu, mae croeso iddyn nhw alw heibio a mwynhau’r 

gerddoriaeth. Mae croeso mawr i bawb.       Roedd y grŵp mor         

boblogaidd fel y bu inni gychwyn grŵp arall o gerddorion sy’n cwrdd yng 

Nghlwb Llanrwst pob nos Fawrth. Yna mae aelodau’r grŵp yn 

mynychu’r noson meic agored sydd hefyd yn hwyl dros ben. 

Rydym wedi derbyn cynigion i chwarae mewn gigiau lleol, megis Ffair 

Nadolig Sant Grwst a digwyddiad ail-agor Tyn y Coed yng Nghapel 

Curig. ….. 

Tylino 

Mae Jan yn parhau gyda’i therapi 

tylino sy’n boblogaidd dros ben, 

ac mae pobl yn nodi gwelliant 

sylweddol yn eu hiechyd corfforol 

a meddyliol. Mae hi’n ymdrin â 

therapïau tra gwahanol ond maen 

nhw i gyd i weld yn llwyddiannus. 

Wrth gwrs, mae croeso i gleien-

tiaid ddewis p’run bynnag feddy-

giniaeth sy’n addas iddyn nhw.   

Gwres 

Y gwelliant gorau oll i’n   hadeilad 

ydy pwmp gwres ffynhonnell aer. 

Nid oedden ni wedi llwyddo i 

wresogi’r adeilad yn effeithiol cyn 

hyn felly hoffem ddiolch o’r galon 

i Elusen Relief in Need Llanrwst, 

Fferm Wynt Coedwig   Clocaenog 

a Chronfa Mewn Argyfwng    

Sector Gwirfoddol CVSC.   

Uwchgylchu Crefftus  

Mae’r grŵp uwchgylchu crefftus wedi’i 

ddatblygu i fod yn brosiect tyfu’ch 

cynnyrch eich hun a chysylltu gyda natur. 

Yn y pendraw bydd modd i’r aelodau 

fanteisio ar gynnyrch am ddim a mynd 

ati i goginio pryd o’r dechrau i’r diwedd. 

Mae’r grŵp wedi mynd ati i adeiladu 

blychau ffenestri a meinciau gwaith gan 

ddefnyddio paledau ac maen nhw’n  

defnyddio Sied y Dynion i dyfu eu    

heginblanhigion. 

Diwrnod Agored 

Bu inni gynnal diwrnod agored ar Awst y 

14eg lle bu inni dywys pobl i’r safle labrinth 

drwy gydol y dydd. Cafodd pobl eu 

gwahodd i gymryd rhan yn y digwyddiadau 

oedd ar gael megis stondin Partneriaeth 

Carneddau, Adrodd Straeon, T’ai Chi,  

Tylino, Ymwybyddiaeth Ofalgar, Peintio 

Cerrig a gwaith coed Gwyrdd. Fel arall 

roedd croeso iddyn nhw eistedd gyda 

phaned a chacen Scilicorns gan wrando ar 

gerddoriaeth gan ein Band GG Jam. 

Bu inni achub ar y cyfle i holi pobl am  

unrhyw weithgareddau eraill yr hoffan nhw 

roi cynnig arnyn nhw.  

Fy nghoeden, Ein coedwig   

Mae’r Ymddiriedolaeth Coetir a Llywodraeth Cymru wedi lansio    

prosiect lle maen nhw’n plannu coeden ar gyfer pob cartref yng 

Nghymru. Roedden ni ymysg 5 canolfan dosbarthu oedd yn rhan o’r 

cam cyntaf hwn a bu inni dderbyn 1000 o goed i’w dosbarthu yn ystod 

mis Mawrth. Roedd cyfle i’r rheiny heb ardd digon mawr roddi eu 

coeden inni ei phlannu ar ein safle a oedd wedi’i ddinistrio yn sgil 

stormydd. Bu inni drefnu dyddiau plannu ac rydym wedi gosod coed 

newydd yn lle’r rhai wnaethon ni eu colli. Ymysg y coed newydd mae 

oddeutu 40 o goed Derw, Gwern, Bedw, Ceirios Blodeuog ac Afalau 

Bach Surion.  


